
Izjava  Odbora  voditelja
vodećih  međunarodnih
organizacija
Odbor  voditelja  vodećih  međunarodnih  organizacija  oštro
osuđuje  jučerašnju  izjavu  visokog  dužnosnika  političke
stranke, na čijem čelu se nalazi predsjednik Jugoslavije.

Smatramo  da  je  ovo  najgori  oblik  jeftine  i  neodgovorne
predizborne  kampanje  koji  je  nedvojbeno  suprotan  politici
jugoslovenske  Vlade  i  međunarodnim  sporazumima,  koja  je
Jugoslavija potpisala.

Nadalje, smatramo da su izjave koje je predsjednik Koštunica
dao u Sarajevu na sastanku tri predsjednika njegov službeni
stav  po  datom  pitanju.  U  toj  izjavi  Koštunica  je  svečano
obvezao  sebe  i  svoju  zemlju  u  pogledu  teritorijalnog
integriteta  Bosne  i  Hercegovine.

Postoje oni koji pokušavaju da za predstojeće izbore u ovoj
zemlji i u Srbiji u prvi plan stave nacionalizam i prošlost
umjesto reformi koje su nužne za bolju budućnost, i na taj
način dobiju glasove na osnovu straha a ne nade.

Ovo je okrutna manipulacija sa stvarnim interesima naroda u
ovoj regiji. Naša je preporuka da se svi političari usredotoče
na reforme koje će polučiti zakonitost, otvaranje novih radnih
mjesta i bolju budućnost za svoje birače.

